
答釋法雲啟

作者：王僧孺　南北朝

本作品收錄於《王左丞集》和《全梁文/卷五十一》

辱告，惠示并主上所答群臣仰諮神滅論。伏覽循環，載深鑽奉，發蒙祛蔽，朗若披雲。

竊以事蘊難形，非聖莫闡，理寂區位，在愚成惑，若非神超繫表，思越機前，豈能燭此

微言，若開金石，洞茲玅境，曾靡榛蹊，喻之以必薦，示之以如在，使夫持論者不終泥

于遙轍，專謬者無永沈於惑海，預奉淵謩，孰不懽肅，裁此酬白，不申擊舞，王僧孺呈。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

